                                                З  А  П  И  С  Н  И  К
од 26-та седница на Советот на ОпштинаАеродром, одржана на 14.03.2023 година  со почеток во 16:30 часот, во просториите на ОпштинаАеродром
Присутни:
	1. Дејан Митески
	17.Сузана Делева

	2. Милка Тримчевска
	18.Томче Ѓуровски

	3. Стефан Синадиновски
	19. Љупчо Недески

	4. Љупчо Ацковски
	20. Даниел Самарџиски

	5. Сузана Павловска
	21. Александра Петковска Николовска

	6. Оливер Миланов
	22. Миле Климоски

	7. Антонио Петковски
	23. Дарко Масларковски

	8. Маријана Столевска Тасиќ
	24. Горан Костовски

	9. Станислав Николовски
	25. СањаНесторовскаЛазарова

	10.Лидија Стаменкова
	26. ДејанРистовски

	11.Бошко Петковски
	27. Благица Сековска

	12Валерија Анастасова
	

	13. Васе Канзуров

	14. Елена Мургоска Митреска

	15. Милутин Ристески

	16. Вангелина Мојаноска


	
Присутни се и претставници од општинската администрација.
Претседателот Дејан Митески, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советот и Советот може полноважно да одлучува. 
	
Претседателот отвори расправа по однос на Записникот на 25-та седница на Советот.
Бидејќи никој  не побара збор Претседателот го стави на гласање Записникот.
ГЛАСАА: ЗА – 27 советници         ПРОТИВ –нема        ВОЗДРЖАНИ- нема
Се констатира дека записникот е усвоен. 


Претседателот отвори расправа по однос на дневниот ред и извести дека се доставени предлог точки за дополнување на дневниот ред 
Од страна на Градоначалникот:

1.Предлог-Одлука за ставање вон сила на Правилникот за користење на службени мобилни телефони од страна на вработените на општинската администрација на Општина Аеродром

2.Предлог-одлука за ставање вон сила на Упатство за користење службени мобилни телефонски броеви и службени мобилни телефони во Општина Аеродром

            3.Предлог-одлука за измена и дополнување на Одлука за издавање на долгорочни должнички хартии од вредност- општински обврзници од прва емисија


Претседателот отвори расправа по однос на предлозите. 
Бидејќи никој не побара збор, Претседателот го заклучи претресот и го стави на гласање предлогот за дополнување на дневниот ред со точката
Предлог-Одлука за ставање вон сила на Правилник за користење на службени мобилни телефони од страна на вработените на општинската администрација на Општина Аеродром.
ГЛАСАА: ЗА – 15 советници         ПРОТИВ – нема               ВОЗДРЖАНИ- нема
Се констатира дека предлогот е усвоен

Предлог-одлука за ставање вон силаа на Упатство за користење службени мобилни телефонски броеви и службени мобилни телефони во Општина Аеродром
ГЛАСАА: ЗА – 15 советници         ПРОТИВ – нема               ВОЗДРЖАНИ- нема
Се констатира дека предлогот е усвоен

Предлог-одлука за измена и дополнување на Одлуката за издавање на долгорочни хартии од вредност- општински обврзници од прва емисија
ГЛАСАА: ЗА – 14 советници         ПРОТИВ – нема               ВОЗДРЖАНИ- нема
Се констатира дека предлогот е усвоен


Претседателот го стави на гласање дневниот ред со дополнувањето.
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека дневниот ред за 26-та седница е усвоен 

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителните точки да се разгледаат како последни точки од дневниот ред
ГЛАСАА: ЗА – 27 советници         ПРОТИВ – нема               ВОЗДРЖАНИ- нема
            Се констатира дека предлогот е усвоен 

Се премина на точките од дневниот ред

1-ва точка-Завршна сметка на Буџетот на Општина Аеродромм за 2022 година 
ГЛАСАА: ЗА – 14 советници         ПРОТИВ – нема               ВОЗДРЖАНИ- нема
            Се констатира дека точката е усвоена.

2-ра точка- Предлог-заклучок за усвојување на Годишен извештај на Општина Аеродром за 2022 година
Советникот Милутин Ристески се јави за збор и напомена дека она што му паѓа во очи е делот на расходите на Општината во делот на плати и надоместоци каде што стои дека во делот на основниот буџет реализирани се 73,1 миллион денари што се одприлика 12,1% од вкупната реализација на основниот буџет предвидени за оваа намена кој што е 603,7 милиони денари.Советникот напомена дека во делот на стоки и услуги стои дека се реализирани 12,8 милиони денари, во делот на привремени вработувања ако ги собереме овие суми се доаѓа до сума од 85,9 милиони денари што е прилично голема сума. Советникот напомена дека една од работите на која што Општината може да заштеди се токму овие надоместоци за плати, наемнини , во делот на вработувањата и особено во делот на времените вработувања. Она што Советникот забележал е дека минатиот месец е распишан договор склучен со агенција за привремени вработувања во износ од 5 000 000 денари. Советникот смета дека ако веќе се штеди и ако се задолжуваме не гледа зошто оваа сума не се намалува. Исто така Советникот постави прашање колку вработени затекна Општината овој мандат на Градоначалникот и на Советот во Ноември 2021 година, а колкава е бројната состојба на вработени денес. Советникот напомена дека онаа што му падна во очи е  делот на одделението за комунални работи и заштита на животната средина, каде што има една ставка која што гласи изработка и поставување на клупи , корпи и столбчиња каде што вели дека реализирани се 2,3 милиони денари а притоа нигде не стои колку клупи и корпи  се поставени во 2022 и нигде ја нема цената по парче на оваа урбана опрема. Советникот се изјасни дека овој извештај кажува дека Општина Аеродром не ги користи соодветно перформансите и не успева да ги задоволи во целост потребите на граѓаните во Општина Аеродром.
ГЛАСАА: ЗА – 14 советници         ПРОТИВ – нема               ВОЗДРЖАНИ- нема
            Се констатира дека Заклучокот е усвоен


3-та точка- Предлог-заклучок за усвојување на Годишна сметка на Јавното претпријатие за стопанисување на јавно осветлување на Општина Аеродром за 2022 година 
ГЛАСАА: ЗА – 15советници         ПРОТИВ – нема               ВОЗДРЖАНИ- нема
Се констатира дека  точката е усвоена 

4-та точка од дневниот ред –. Предлог-заклучок за усвојување Годишен извештај на Јавното претпријатие за стопанисување на јавно осветлување на Општина Аеродром за 2022 година 
ВД Директорот на Јавното Претпријатие за јавно осветлување Благоја Ѓорѓиевски образложи дека се работи за 3 месечен, односно 4 месечен извештај каде што се опфатени 4 месеци од работењето на Јавното претпријатие, се носи секаква годишна сметка и годишен извештај. Напомена дека се работи за месеците Септември, Октомври, Ноември и Декември од 2022 година. Во самиот извештај детално е опишано на кои локации е работено, работено е над 90 локации во Општина Аеродром и точно е опишано што се работело. Исто така ставена е и заштедата во овој период во однос на доколку се било на регулиран пазар и се ставени сметките што се платени во периодот во Септември, Октомври, Ноември и Декември. Калкулирано е 6 390 013 денари Септември, Октомври и Ноември месец, сметката од 2 298 145 е исервисирана во месец Јануари .
Советникот Милутин Ристески се јави за збор и се изјасни дека она што му паднало во очи е што стои во извештајот дека заштедите се 492,650 кв часови потрошена енергија во однос на тоа дека се применети мерките за штедење. Советникот напомена дека во извештајот стои дека благодарение на овие мерки вкупната заштеда која што ја има Општината по овој основ е од прилика над 10.000.000 денари при што не е доволно јасно колкава е од овие 10.000.000 денари заштедата која што се однесува на промената на сопственоста на броилата. Исто така Советникот напомена дека во завршната сметка стои дека се исплатени 282 илјади за вработувања во Јавното претпријатие.Советникот напомена дека колку што е информиран Јавното претпријатие има само директор и го постави прашањето дали овие плати и надоместоци се однесуваат само за Директорот. Советникот Милутин Ристески постави прашање, бидејќи Директорот од почетокот на својот мандат кога беше назначен од Советот на Општина Аеродром беше вработен во Општина Аеродром, па дали платата на Директорот е од Општина Аеродром или од Јавното Претпријатие. Советникот праша доколку Директорот ја зима платата од Јавното претпријатие тогаш од кој месец почнува со исплататаа на таа плата и доколку има и други вработени колкав е бројот на вработените во ова Јавно претпријатие. Советникот постави прашање кое се однесува на тоа кој ги спроведува јавните набавки за потребите на Јавното претпријаатие и дали може да се зборува за некакви заштеди на Општината ако се земат во предвид платата на Директорот, платите на членовите на управниот и надзорниот одбор, платите на врааботените. Советникот праша колку се ова реални заштеди, бидејќи заштедата е пресметана само во однос на заштедите кои се направени по однос на мерките за штедење, а притоа граѓаните сеуште плаќаат во делот на Јавното осветлување иста цена на услугата која што јаплаќаат. Советникот напомена дека во потписот забележал дек Директорот нс Јавното претпријатие сеуште е ВД Директор, па Советникот праша колку време е ВД Директор бидејќи колку што он знае ВД Директор може да биде 6 месеци до распишувањето на јавен оглас за избор на Директор.
ВД Директорот на Јавното претпријатие Благоја Ѓорѓиевски одговори дека во однос на заштедите 10.000.000 денари се само од рестрикциите, дополнително има скоро уште толку каде што биле и на регуларен пазар и плаќале цена од 13,8 и 10,13 денари. Во одно на набавките Директорот напомена дека истите се спроведуваат и веќе се распишани  набавките, се прават групно заедно со Општина Аеродром и распишана е набавката за тековно одржување. Директорот напомена дека во однос на враќањата во режим почнато е да се враќа во режим како што беше и предходно и Директорот се надева дека од прилика од 20 до 30 дена ќе биде вратено осветлувањето како што беше предходно. Директорот на Јавното претпријатие за бројот на вработени напомена дека е вработен само 1.
Советникот Васе Канзуров се јави за збор и напомена дека вкупно 12.000 евра се трошоците за ова Јавно претпријатие 4 месеци, додека 39 Советници на Зоран Заев потрошиле 307.000 евра годишно
ГЛАСАА: ЗА – 15советници         ПРОТИВ – нема               ВОЗДРЖАНИ- нема
Се констатира дека  точката е усвоена

5-та точка од дневниот ред – Предлог-одлука за давање согласност за спроведување на постапка за закуп на недвижни ствари во површина од 65,25 м2- сопственост на општина Аеродром
ГЛАСАА: ЗА – 18 советници         ПРОТИВ – нема               ВОЗДРЖАНИ- нема
Се констатира дека Одлуката е усвоена.

6-та точка – Предлог-програма за измена и дополнување на Програмата за планирани активности од областа на образованието во Општина Аеродром за 2023 година
ГЛАСАА: ЗА – 27 советници         ПРОТИВ –нема   ВОЗДРЖАНИ- нема
Се констатира дека Програмата е усвоена.

7-ма точка  - Предлог-програма за измена  на Програмата за остварување на социјална и детска заштита во Општина Аеродром за 2023 година 
Претседателот извести дека има измена во насловот на точката и истата гласи Предлог-Програма за измена и дополна на Програмата за остварување на социјална и детска заштита во Општина Аеродром за 2023 година.
ГЛАСАА: ЗА – 27 советници         ПРОТИВ –нема   ВОЗДРЖАНИ- нема
Се констатира дека Програмата е усвоена.

8-ма  точка - Предлог-програма за измена и дополнување на Програмата за заштита и спасување во Општина Аеродром за 2023 година
Претседателот извести дека има измена во насловот на точката и истата гласи Предлог-Програма за измена и дополнување на Програмата за ативностите на Општина Аеродром во областа за заштитата и спасувањето на граѓаните и материјалните добра за 2023 година.
ГЛАСАА: ЗА – 27 советници         ПРОТИВ –нема ВОЗДРЖАНИ- нема
Се констатира дека Програмата е усвоена


9-та точка од дневниот ред -Предлог-одлука за доделување еднократна парична помош на семејството Георгиевски заради полесно надминување на последиците од претрпена штета предизвикана од пожар
Претставник од надлежната комисија Милутин Ристески се произнесе по однос на точката и напомена дека комисијата му предлага на советот да додели еднократна парична помош во износ од 25.000 денари.
Советникот Васе Канзуров се јави за збор и напомена дека има техничка грешка каде што во материјалите за исплата во едниот член пишува семејство Чрчев а во другиот Георгиевски.
Бидејќи никој друг не побара збор Претседателот ја стави на гласање точката заедно со забелешката и износот од 25.000 го стани ва гласање
ГЛАСАА: ЗА – 27советници      ПРОТИВ – нема    ВОЗДРЖАНИ- нема
   Се констатира дека Одлуката е усвоена.
Претседателот на Совет напомена дека како Совет би можеле да утврдат некаква градација на помошта која би ја давале во зависност од типот на објектот кој што го зафатило пожар или пак поплава. Претседателот на Совет замоли на следната комисија кога би ја имале да се разгледа и ова прашање.

10-та  точка- Предлог-Одлука за измена на Одлуката за доделување еднократна парична помош на семејствата со новороденче на подрачјето на Општина Аеродром за 2023 година
ГЛАСАА: ЗА – 27 советници         ПРОТИВ – нема ВОЗДРЖАНИ- нема
Се констатира дека Одлуката е усвоена.

11-та точка  - Предлог-заклучок за усвојување на Информација за иницирање на постаапка за измени на Детален Урбанистички план за парцела 771/1, 771/3 и 779/1
Претседателот извести дека има измена во насловот на точката и истата гласи Предлог-заклучок за усвојување на Информација за иницирање на постапка за измени на Детален урбанистички план за локалитет Црква УЕ А КП 771/1, 771/3 и 779/1, Општина Аеродром.
Претседателот на Совет како предлагач на точката образложи дека станува збор за паркинзи на зеленило кај пензионерскиот дом во Аеродром каде што во моментов е зеленило но урбанистички се паркинзи. Претседателот напомена дека доставена била иницијатива до него како Претседател на Совет со повеќе од 200 потписи од околните згради каде што жителите од тој дел бараат да се измени деталниот урбанистички план и наместо паркинзи да си остане зеленило.
Градоначалникот Тимчо Муцунски зема збор каде што даде мало дообјаснување за иницијативата на Претседателот на Совет каде што  фактот е дека на таа локација веќе неколку месеци некој во Општината ширел дезинформации дека на локација каде што има паркови ќе се градат паркиралишта. Градоначалникот напомена дека Општината немаше намера такво нешто да направи и ги увери граѓаните дека таква намера немало.
ГЛАСАА: ЗА –19советници     ПРОТИВ –нема   ВОЗДРЖАНИ- нема
Се констатира дека Заклучокот е усвоен


12-та точка  - Предлог-заклучок за усвојување на Извештај за реализација на Програмата за вршење на јавни работи на територија на Општина Аеродром за 2022 година.
ГЛАСАА: ЗА – 15 советници         ПРОТИВ –нема               ВОЗДРЖАНИ- нема
    Се констатира дека Заклучокот е усвоен.

13-та точка- Предлог-заклучок за усвојување на Извештај за реализација на Потпрограма (ФА) уредување на градежно земјиште ( капитални трошоци) на подрачјето на Општина Аеродром за 2022 година
Советникот Милутин Ристески се јави за збор каде што  напомена дека извештајот за реализација на потпрограма ФА уредување на градежно земјиште (капитални трошоци) вкупната должина на извештајот е половина страница. Советникот смета дека  не е коректно извештајот да биде толку краток и истовремено замоли малку поопширно да се пишуваат извештаите.
Претставник од Општинската администрација даде образложение по однос на програмата.
ГЛАСАА: ЗА – 14советници         ПРОТИВ – нема               ВОЗДРЖАНИ- нема
Се констатира дека точката е усвоена.

Претседателот ја прекина седницата и напомена дека ќе извести кога ќе продолжи истата.

